
Мазкур Низом Узбеки стон Республикасининг “Акциядорлик жамиятлари ва 
акциядорларнинг хукукларини х,имоя килиш тугрисида’ти  Ко ну ни, “Тижорат 
баикларида кориоратив бошкарув тугрисида”ги Низом (руйхат раками: 943, 2000 йил 
5 июль), Акциядорлик жамиятлари фаолиятининг самарадорлигиии ошириш ва 
кориоратив бошкарув тизимини такомиллаштириш Х,укумат комиссиясининг 2016 йил 
11 февралдаги 02-02/1-187-сонли мажлис баёни билан тасдикланган Кориоратив 
бошкарув кодекси хамда бошка норматив-хукукий хужжатларга мувофик ишлаб 
чикилган.

Ушбу ички меъёрий хужжат “Узсаноаткурилишбанк” АТБ (кейинги уринларда 
Банк деб юритилади) фаолиятида манфаатлар карама-каршилиги юзага келишининг 
олдини олиш ва низоли вазиятларни бартараф килиш максадида ишлаб чикилган 
булиб, Банк тизимида манфаатлар карама-каршилиги вактида харакат килиш 
тартибини белгилайди.

1. Ушбу Низом максадларида куйидаги асосий тушунчалардан фойдаланилади: 
манфаатлар карама-каршилиги -  Банк манфаатлари ва унинг акциядорлари, 

Банкнинг бошкарув органлари таркибига кирувчи шахслар хамда Банк ходимларининг 
шахсий манфаатлари уртасида юзага келадиган хар кандай зиддият (бевосита ёки 
билвосита шахсий манфаатлар ёки учинчи шахслар манфаатини кузлаш, шунингдек 
иш юзасидан, дустона, оилавий ва бошка алока хамда муносабатлар, бошка юридик 
шахслар фаолиятида иштирок этиш ёки уни бошкариш, шунингдек уларнинг акцияси 
(улуши)га эгалик килиш, лавозимини эгаллаш, шартномавий муносабатлар ва бошка 
муносабатлар га киришиш).

шахсий манфаат -  Узбекистан Республикасининг солик конунчилигига мувофик 
даромад (фойда) сифатида бахоланадиган пул ёки натура шаклидаги иктисодий

(моддий) наф ёки шахе томонидан моддий наф олинмасада, шахеий максадларига 
эришиш оркали оладиган фойдаси;

имтиёзли битим -  умумий тартибда тузилган шартнома шартларига Караганда 
афзаллик (енгиллик, имтиёз) берадиган битим (келишув);

аффилланган шахслар -  Узбекистан Республикасининг "Акциядорлик 
жамиятлари ва акциядорларнинг хукукларипи химоя килиш тугрисида"ги Ко пун и га 
асосан Банкнинг битим тузишидан манфаатдор булган шахслар;

Банкка алокадор булган шахслар -  Узбекистан Республикасининг "Банклар ва 
банк фаолияти тугрисида"ги Крнуни ва “Банкка алокадор булган шахслар билан 
тузиладиган битимлар тугрисида’ти  Низомга (руйхат раками: 2706, 2015 йил 5 август) 
асосан Банкнинг битимлар тузиш хатти-харакатига уз таъсирини утказа оладиган 
жисмоний ва юридик шахслар, шунингдек тегишли карор кабул килинишига Банк 
томонидан таъсир утказилиши мумкин булган шахслар;

манфаатли битим -  амалга оширнлишн натижасида Банк Кенгаши аъзолари, 
Банк Бошкаруви Раисн, Банк Бошкаруви аъзолари ёки Банк акциядорларига манфаат 
келтирадиган битим, шу жумладан кдрз, кредит, гаров кафиллик ва кафолат 
шартномалари;

Банкнинг бошкарув органлари -  Банк акциядорларининг умумий йигилиши, 
Банк Кенгаши ва Бошкаруви;

Банкнинг бошкарув органлари таркибига кирувчи шахслар -  Банк Кенгаши 
ва бошкаруви аъзолари;

Банкнинг мансабдор шахслари -  Банкнинг Кенгаши ва бошкаруви аъзолари;
Банк ходимлари -  Банк билан мехнат муносабатларига киришган (мехнат 

шартномаси тузган) Узбекистан Республикаси фукаролари, шунингдек чет эл 
фукаролари ва фукаролиги булмаган шахслар;

2. Ушбу Низомда белгиланган талаб ва коидалар Банкнинг бошкарув ва назорат 
органлари аъзолари ва эгаллаб турган лавозимидан катъий назар барча ходимлар учун 
мажбурий хисобланади.

Шунингдек, Низом талаблари Банк билан фукаролик-хукукий шартномалар 
асосида хамкорлик киладиган жисмоний шахсларга хам кулланилади, агар бундай 
мажбурият бу каби шартномаларда курсатилса ёхуд конунда тугридан-тугри белгилаб 
Куйилган булса.

3. Банкнинг мансабдор шахслари Банк манфаатини кузлаб фаолият юритишлари 
мажбурийдир.

Банкнинг мансабдор шахслари Банк Кенгашининг рухеатини олмасдан бошка 
юридик шахсларнинг бошкарув ва назорат органларида иштирок этиши такикланади.

Банк хизматчиси факатгина Банк Бошкарувининг розилиги билан уриндошлик 
асосида бошка жойда ишлаши мумкин.

4. Банкка алокадор булган шахслар билан ёки улар номидан тузадиган битимлар 
узига алокадор булмаган шахслар билан тузадиган битимларга Караганда анча кулай

шартларга асосланган булса, бундай битимларни тузиш такикланади.
Банкка алокадор булган шахсларга ипотека, таълим ва истеъмол кредитларининг 

умумий белгиланган тартиб ва шартлар асосида ажратилиши дар йили кабул 
килинадиган Банк Кенгашининг умумий карорига асосан амалга оширилади.

Банк фаолиятида аффилланган шахслар билан битим тузиш Узбеки стон 
Республикасининг "Акциядорлик жамиятлари ва акциядорларнинг хукукларини химоя 
килиттт тугрисида"ги К,онуни талабларига асосан амалга оширилади.

5. Банк фаолиятида манфаатлар карама-каршилиги билан боглик низоли вазият 
Банкнинг бошкарув органлари ва (ёки) ходимларининг харакати (харакатсизлиги) 
окибатида мижозларнинг конуний хукук ва манфаатлари бузилишига йул куйилган 
тавдирда Банк (унинг бошкарув ва назорат органлари, мансабдор шахслари, 
ходимлари)нинг мулкий ёки бопща манфаатлари хамда кредиторлари, 
контрагентлари, омонатчилари ва бонща мижозларининг мулкий ёки бопща 
манфаатлари уртасидаги зиддиятлар натижасида юзага келиши мумкин.

Бундан ташкари, манфаатлар карама-каршилиги Банк акциядорларининг узаро 
манфаатлари уртасида, Банкнинг бошкарув органлари ва акциядорлари манфаатлари 
уртасида хам юзага келиши мумкин.

6. Банк у3 фаолиятини амалга ошириш жараёнида манфаатлар карама- 
каршилиги нинг куйидаги куринишлари юзага келиши мумкин:

Банкнинг мажоритар ва миноритар акциядорлари уртасида;
Банкнинг бошкарув органлари ва унинг акциядорлари уртасида;
Банкнинг бошкарув ва назорат органлари, мансабдор шахслари, ходимлари ва 

мижозлари уртасида;
Банк х,амда у3 хизмат мажбуриятларини бажараётган Банкнинг мансабдор 

шахслари ва ходимлари уртасида.

7. Банк тизимида манфаатлар карама-каршилигини бонщариш куйидаги 
тамойилларга асосланади:

мавжуд ва юзага келиши мумкин булган манфаатлар карама-каршилиги
тугрисидаги маълумотларни ошкор килишнинг мажбурийлиги;

юзага келган хар бир манфаатлар карама-каршилиги ва уни хал килиш 
окибатида Банк обруйига етказиладиган таваккалчиликларни алохида куриб чикиш ва 
бахолаш;

манфаатлар карама-каршилиги ва уни хал килиш тугрисидаги маълумотларни 
ошкор килиш жараёнининг катьий махфийлиги;

манфаатлар карама-каршилигини хал килишда Банкнинг бошкарув ва назорат 
органлари хамда ходимлари манфаатлари балансига риоя килиш;

манфаатлар карама-каршилиги тугрисида хабар берган ва манфаатлар карама- 
каршилигини у3 вактида ошкор килган шахсларни таъкиб килишдан химоя килиш.

II. МАНФААТЛАР К А РЛ МЛ - 1\Л РIIIИJ IИI ИI Л ОЛИБ 
КЕЛИШИ МУМКИН БУЛГАН ВАЗИЯТЛАР

8. Банк тизимида манфаатлар карама-каршилиги куйидаги х;олатларда 
юзага келиши мумкин:

Узбекистан Республикасининг амалдаги конун хужжатлари, Марказий банкнинг 
меъёрий хужжатлари, Банк Устави ва ички (корпоратив) меъёрий хужжатлари 
талабларига риоя килмаслик;

Банк Уставида белгиланган тартибда ваколатли Банк бонщаруви органларннинг 
дастлабки тасдигидан утказилмасдан йирик битимлар ва аффилланган шахслар билан 
битимлар тузиш;

Банкка алокадор шахслар билан битимларни амалдаги конун хужжатлари 
талабларига риоя килмаган холда тузиш;

бошкарув органлари томонидан Банкнинг молиявий холати ёмонлашувига олиб 
келиши мумкин булган карорлар кабул килиниши;

Банк бошкаруви органлари таркибига кирувчи шахслар томонидан бошка 
ташкилотларнинг бошкарув органларида эгаллаган лавозими ва бошка юридик 
шахсларнинг улуши (акцияси)га эгалик килиш тугрисидаги маълумотларни такдим 
килмаслик ёки тулик такдим килмаслик;

бошка ташкилотларда рахбар, мансабдор шахе лавозимларида Банк Кенгашининг 
рухеатини олмасдан уриндошлик асосида ишлаш ёки уларнинг бошкарув органлари 
аъзолигига кириш;

уз хизмат мажбуриятларини бажариш давомида хабардор булган инсайдерлик ёки 
бошка (банк ва тижорат сирига оид) маълумотлардан шахсий манфаат олиш максадида 
фойдаланиш;

узининг ишбилармонлик имкониятларини Банк манфаатларига зид равишда 
бошка ташкилотларга такдим этиш;

Банкнинг мансабдор шахслари ва ходимлари хамда уларнинг оила аъзолари 
томонидан тадбиркорлик фаолиятининг юритилиши;

Банк хамкорлик киладиган бошка ташкилотлардан моддий манфаатдор булиш;
иш муомаласи маданияти ва одоб-ахлок коидаларига риоя килмаслик;
манфаатлар карама-каршилиги билан боглик низо предмета булиши мумкин 

булган ахборотларни акциядор ва бошка манфаатдор тарафларга такдим килмаслик 
хдмда манфаатлар карама-каршилигига олиб келадиган бошка холатлар.

III. МАНФААТЛАР КАРАМА-КАРШИЛИГИГА ОЛИБ КЕЛИШИ 
МУМКИН БУЛГАН ВАЗИЯТЛАРНИНГ ОЛДИНИ ОЛИШ

9. Банк томонидан манфаатлар карама-каршилигига олиб келиши мумкин булган 
вазиятларнинг олдини олиш акциядорларнинг хукукларини таъминлаш ва химоя 
килиш, шунингдек Банкнинг мулкий манфаатлари ва обру-эътиборини химоя 
килишнинг энг мухим чораларидан бири хисобланади.

10. Манфаатлар карама- кар i л ил игига олиб келиши мумкин булган вазиятларнинг 
олдини олиш максадида ушбу холатларнинг бевосита иштирокчиси булиши мумкин 
булган манфаатдор шахслар аввалдан Банкни бу каби низолар юзага келиши 
эхтимолидан хабардор килиши лозим.

11. Манфаатлар карама-каршилигнга олиб келиши мумкин булган 
вазиятларнинг олдини олиш максадида Банкнинг бошкарув ва назорат 
органлари хамда мансабдор шахслари ва ходимлари куйидагиларга мажбур 
хисобланади:

Узбекистан Республикасининг амалдаги конун хужжатлари, Марказий банкнинг 
меъёрий хужжатлари. Банк Устави ва бошка ички (корпоратив) меъёрий хужжатлари 
талабларига риоя килиш;

манфаатлар карама-каршилиги билан боглик вазиятни келтириб чикариши 
мумкин булган харакат (харакатсизлик) ва карорлар кабул килишдан тийилиш;

Банкнинг самарали бошкарилишини таъминлаш;
Банк фаолиятида юзага келадиган таваккалчиликни самарали бошкариш;
Банк операциялари ва бошка бигимларни амалга оширишда максимал 

самарадорликка эришиш;
Банк, унинг ходимлари ва мижозларини конунга зид хатти-харакатларни амалга 

ошириш, шу жумладан, жиноий фаолиятдан олинган даромадларни легаллаштириш ва 
терроризмни молиялаштиришга жалб килишга йул куймаслик;

Банк оиерацияларини амалга ошириш, шунингдек Банкка алокадор булган 
шахслар, шунингдек Банкнинг аффилланган шахслари, акциядорлари ва уларнинг 
аффилланган шахслари хамда Банк инсайдерлари билан битим тузиш жараёнида 
амалдаги конун хужжатлари талабларига риоя килиш;

амалдаги конун хужжатларига асосан хар чоракда бошкарув органига хисоботлар 
тавдим этиш;

назорат органи томонидан утказиладиган текширувларда йирик битим ва 
аффилланган шахслар билан шартнома (келишув, битим)лар тузиш шартларини 
урганиш;

Банкнинг аффилланган шахслари, акциядорлари ва уларнинг аффилланган 
шахслари хамда Банк инсайдерлари тугрисидаги маълумотлар хисобини юритиш;

Банкнинг урта муддат ва узок муддатдаги даврларида баркарор даромад олишини 
таъминлаш;

амалдаги конун хужжатларига асосан Банк фаолияти тугрисидаги 
ахборотларнинг эълон килинишини таъминлаш;

Банк тугрисида оммавий ахборот воситалари ва бошка манбаларда эълон 
килинаётган ахборот ва маълумотларнинг хакконийлиги ва ишончлилигини таъминлаш. 
Банк тугрисида эълон килинган хар бир салбий ва ишончсиз ахборот буйича уз вактида 
муносабат билдирилишини амалга ошириш;

манфаатлар карама-каршилиги юзага келиши эхтимоли ёки келиб чиккан карама- 
каршилик тугрисида бевосита рахбар хамда Банкнинг Корпоратив маслахатчисига хабар 
бериш; -



хизмат вазифаларини бажариш ва иш юзасидан карор кабул килаётганда узи, 
кариндошлари ва бошка якинларининг шахсий манфаатларини кузламаган холда 
факатгина Банк манфаатларини инобатга олиш;

бошкарув органлари аъзоларини рагбатлантиришни Банкнинг молиявий 
холатидан келиб чикиб амалга ошириш;

хисобланган дивидендларни уз вактида тулаш;
мижозлар ва корреспондентлар томонидан Банкка ишониб топширилган пул 

маблаглари ва бошка кимматликлар бутлигини таъминлаш;
мижознинг эхтимолий хатоси туфайли ушбу холатдан банк ходимларининг 

шахсий манфаатларида фойдаланишга йул куймаслик. Шундай хатолик юз берганда 
мижоз топширигини бажаришдан аввал уни, албатта, огохлантириш;

банк ва тижорат сирига оид маълумотларни асоссиз ошкор этмаслик, шунингдек 
уларнп такдим этишда имкон кадар Банк ва мижоз манфаатларини кузлаб иш тутиш;

мижозлардан банк хизмати хаки ва бошка туловларни тузилган шартномалар ёки 
Банк тарифига асосан ундириш;

манфаатлар карама-каршилиги билан боглик вазиятнинг юзага келишига 
имконият берадиган бошка холатлар ва хатти-харакатларнинг олдини олиш.

IV. МАНФААТЛАР К А РАМ А-КА 1 * 1 1 1  ИJ IИI И БИЛАН 
Б О Г Л Щ  НИЗОЛИ ВАЗИЯТЛАРНИ Х,АЛ ЭТИШ

12. Манфаатлар карама-каршилиги билан боглик низоли вазиятни уз вактида 
аниклаш ва хал этиш самарадорлигини ошириш, шунингдек Банкнинг бошкарув ва 
назорат органлари таркибига кирувчи шахслар, Банк ходимлари ва таркибий 
булинмалари хатти-харакатини мувофиклаштириш максадида манфаатлар карама- 
каршилиги билан боглик жараён куйидаги боскичларга булинади:

манфаатлар карама-каршилиги юзага келишининг олдини олиш: манфаатлар 
карама-каршилиги билан боглик вазият юзага келмаслиги учун зарур чора- 
тадбирларни белгилаш;

манфаатлар карама-каршилиги билан боглик вазиятни аниклаш: манфаатлар 
карама-каршилигини юзага келтириши мумкин булган эхтимолий вазиятларни 
бахолаш ва доимий ургаииб бориш;

манфаатлар карама-каршилигини бартараф килиш: юзага келган манфаатлар 
карама-каршилигини тулик ва тезкор бартараф килиш учун комплекс тадбирларни 
амалга ошириш.

13. Акциядорлар уртасида хамда Банкнинг бошкарув органлари ва акциядорлар 
уртасида юзага келган корпоратив карама-каршиликни хал килиш учун:

акциядорлар уртасида юзага келган карама-каршиликни хал килиш учун Банк 
Кенгашининг мустакил аъзоси воситачи сифатида иштирок этиши мумкин;

Банкнинг ваколатли шахси ёки ваколатли органи акциядорлар уртасидаги 
музокараларда иштирок этиши, акциядорларга юзага келган карама-каршилик билан 
боглик булган маълумот ва хужжатларни такдим этиши, конунчилик, Банк Устави ва

ички (корпоратив) меъёрий хужжатлар нормаларини тушунтириб бериши мумкин;
Банкнинг ваколатли шахси ёки ваколатли органи акциядорларга маслахдт ва 

тавсиялар беради, акциядорлар томонидан имзоланадиган карама-каршилик хал 
этилиши билан боглик хужжатлар лойихаларини тайёрлайди, Банк номидан уз 
ваколати доирасида акциядорлар олдида карама-каршилик хал этилишига ёрдам 
берадиган мажбуриятларни олади.

14. Корпоратив карама-каршиликлар хдсобини юритиш Корпоратив маслахатчи 
зиммасига юкпатилади. Банк ходими юзага келган манфаатлар карама-каршилиги 
билан боглик вазият тугрисида узининг бевосита рахбари оркали карама-каршилик 
келиб чиккан куни низога оид барча хужжат ва маълумотларни илова килган холда 
Банкнинг Корпоратив маслахатчисига (кейииги уринларда Корпоратив маслахатчи деб 
юритилади) ёзма равишда хабар беради.

15. Корпоратив маслахатчи хабарномаларни келиб тушган куни ракамланган, 
тикилган ва Банк Бошкаруви Раисининг тегишли уринбосари томонидан имзолаиган 
ва Банк мухри билан тасдикланган алохида китобда руйхатга олади.

16. Корпоратив маслахатчи юзага келган карама-каршиликка дастлабки бахо 
беради ва карама-каршилик билан боглик барча хужжат ва маъулумотларни тайёрлаб, 
Банк Бошкаруви Раиси билан келишган х;олда ушбу карама-каршиликни куриб чикиш 
ваколатига кирадиган Банкнинг таркибий булинмасига такдим килади.

17. Корпоратив маслахатчи Банк акциядорлари томонидан куп маротаба 
бериладиган савол ва талабларни тахлил килади, ушбу савол ва талаблар буйича 
кушимча маълумотларни барча акциядорларга такдим этиш зарурияти юзасидан карор 
кабул килади ёки Банк Бошкаруви Раисига мазкур мурожаатлар сабабини бартараф 
килиш максадида Банкнинг ички (корпоратив) меъёрий хужжатларига тегишли 
узгартириш киритиш ёхуд бошка чора-тадбирларни амалга ошириш буйича таклиф 
киритади.

18. Манфаатлар карама-каршилиги билан боглик низоли вазиятни мустакил 
тарзда олдини олиш ёки хал этиш имконияти булмаганда Банк Бошкаруви Раиси юзага 
келган карама-каршилик тугрисидаги барча маълумотларни Банк Кенгашига такдим 
этиши шарт.

Манфаатлар карама-каршилигини хал этиш буйича дастлабки чора-тадбирлар 
ижобий натижа бермаган такдирда Банк Кенгаши кошида манфаатлар карама- 
каршилигига оид низоли вазиятларни хал этишдан манфаатдор булмаган Кенгаш, 
Бошкарув аъзолари, Банк ходимлари ва жалб этилган экспертлар (тегишли соха 
мутахассислари, соха олий таълим муассасалари укитувчилари ва бонщалар)дан 
иборат манфаатлар карама-каршилиги билан боглик низоли вазиятни хал этиш буйича 
Ишчи гурухи ташкил этилиши хам мумкин.



19. Банк, Банк бонщаруви органлари таркибига кирувчи шахслар ва Банк 
ходимлари юзага келган манфаатлар кар ам а- кар 111 и л и г и 11 и судгача булган тартибда 
бартараф килиш учун Банк, унинг мижозлари ва акциядорларининг конуний 
манфаатларини инобатга олган холда барча чора-тадбирларни амалга оширишга 
мажбур хисобланади.

20. Манфаатлар карама-каршилигини хал этиш буйича амалга оширилган ишлар 
хамда унинг натижаси тугрисидаги батафсил маълумот ва хужжатлар нусхаси 
умумлаштирилиши учун Корпоратив маслахатчига такдим этилиши лозим.

Манфаатлар карама-каршилигини хал этиш самарадорлигини ошириш максадида 
Корпоратив маслахатчи бир йилда камида бир маротаба юзага келган манфаатлар 
карама-каршилиги ва уни бартараф килиш буйича амалга оширилган чора-тадбирлар 
тугрисидаги хисоботни Банк Кенгашига такдим этиб боради.

21. Манфаатлар карама-каршилиги кандай усулда хал этилганлигидан катъий 
назар уни хал этиш максадида амалга оширилган чора-тадбирлар Банк томонидан 
низонинг барча тарафларига етказилади.

22. Мазкур Низом, шунингдек унга киритиладиган узгартириш ва кушимчалар 
Банк Акциядорларининг умумий йигилиши томонидан оддий купчилик овози билан 
тасдикланади ва шу кундан бошлаб кучга киради.

23. Ушбу Низомда акс этмаган масалалар Банк Устави, ички (корпоратив) 
меъёрий хужжатлари ва Узбекистан Республикасининг амалдаги конунчилик 
хужжатларига асосан тартибга солинади.

24. Ушбу Низом талабларига риоя этмаган шахслар Узбекистан

V. ЯКУНИН К|ОИДАЛАР

Республикасининг амалдаги конунчилик
(корпоратив) меъёрий хужаатларига асосак

Бошкарув Раиси в.в.б.

Бошкарув Раиси уринбосари

Бошкарув Раиси уринбосари

Бухгалтерия хисоби ва хисоботи 
департамента директори

Юридик бошкарма бошлиги

Акциядорлар билан корпоратив муносабатлар ва 
кимматли когозлар бошкармаси бошлиги

Ш. Якубов 

О. Ал мар данов

О. Вохидов 

Б. Усманов

У. Газиев

